
 №23 орта мектебі 
қазақ тілі мұғалімдері
Қазіргі уақытта тілді ауызша меңгеру ғана емес, сауатты жаза білу қажеттілігі де өзекті мәселелердің бірі. Қазақ тілі грамматикалық нормативтерінің күрделілігімен ерекшеленеді. Сондықтан  бастауыш сыныптарда қазақ тілін оқытуда осы бағытта ерекше жұмыс жүргізілуі керек. 

Қазақ тілін оқытуда мынадай мақсаттарды алдымызға қоямыз.
Оқыту мақсаты: тілдің қоғамдағы мәнін аша отырып, оның қоғамда және өндірісте қажеттілігі. Оқушының қазақ тілін меңгеруіне мүмкіндік жасау. Әр түрлі әдістер мен тәсілдерді қолдана отырып, оқушының жазбаша, ауызша тілдерін дамыту, өз бетінше тілді меңгеруге мүмкіндік беру. Оқушының тілдік мәдениетін қалыптастыру.
Дамыту мақсаты: тілге қызығушылығын, ойлау және сөйлеу қабілеттерін дамыту. Дифференциалдық оқыту арқылы оқушының шығармашылық қабілетін ашу. 

Тәрбиелік мақсат: тілдік құбылысқа оқушының көзқарасын қалыптастыру, оның қоғамдық ортадағы рөлі мен қызметін түсіндіру. Ұлттық патриоттық сезімді қалыптастыру, Отанға, еңбекке, халықтың әдет-ғұрпына, салт-дәстүрлеріне сүйіспеншілікті тәрбиелеу.
Осы мақсатта әр сабақтың алдында 5-7 минут балалармен дауыстап оқу, күбірлеп оқу жұмыстары жүргізіледі. Бұл жұмыс оқушының дұрыс дыбыстауына және өзін-өзі естуге мүмкіндік береді. 
Дыбыстардың жазылуы, әсіресе қазақ тіліне тән дыбыстарға, жалғаудың жіңішке және жуан болып жалғануына, көмектес септігіндегі жалғаудың ерекшелігіне ерекше көңіл аударылады.

Орфографиялық  барлық тарау бойынша, яғни дыбыс және буын үндестігі, буын, оның түрлері, тасымал, бас әріппен жазылатын сөздер, термин сөздердің жазылуы, фонетикалық талдау жөнінде мәлімет беріледі.
Мәтінмен жұмыс жасау барысында сауаттылық мәселелерін де қатар жүргізіп отыру керек. Сауатты жазу дағдысын жүйелі түрде дамыту үшін 10-15 минут диктант түрлері жүргізіледі.
Мұғалімнің шеберлігіне қарай сабақтың көптеген түрлерін өткізуге болады. Бастауыш сыныптарда тиімді нәтиже беретін ойын түрлері. 

«Кім жылдам менерлеп оқиды?» жарыс ойынын  өткізуге болады, оқу барысында мүдірсе және қазақ тіліне тән дыбыстарды дұрыс атамаса, бағасы төмендейді. Бағалау балаларға тапсырылады. 

«Орфографиялық лото» ойыны. Оқушылар жіберілген әріптерді таба білуі керек. Мысалы:   

Тақырып:                          Дауысты дыбыстар.


               Жіңішке                                                                          Жуан

                                        
 М...мл...к...т                                                                                Х...л...қ

    Ж...р                                                                                         От... н

   Б ..л...м                                                                                      Ш...ңыр ....қ

Осы ойынның арқасында оқушылар ілгерінді және кейінді ықпалды, нақты айтқанда үндестік заңын меңгереді. 

«Ғажайып алаң» ойыны,  бұл ойында тек лексикалық білім ғана емес, дұрыс жазу дағдысы да дамытылады.
«Жыл мезгілдері» тақырыбын өткен кезде оқытумен ғана шектелмей, осы тақырыпта байқау- викторина жүргізуге де болады. Оқушылар төрт топқа бөлінеді. Әр топ жыл мезгілін сипаттайды. Сол кезеңде қандай ұлттық , халықтық мерекелер болып өтетінін айтады. (мысалы, Наурыз мерекесі, Тәуелсіздік мерекесі, Республика күні, т.б. мерекелерді атап өтеді). 

        Оқушылар тақырыптар бойынша жұмбақтар, жаңылтпаштар, ребустар дайындайды. Осы жұмыстардың барлығы оқушыларды тек дұрыс оқуға ғана емес, оқушының белсенділігін, мемлекеттік тілге танымдық қызығушылығын арттырады және шығармашылық жұмыс істеуге үйретеді. 
Әдіс – тәсіл туралы айтатын болсақ, сабақта жиі өзара  бірін-бірі тексеру әдісін қолданамыз. Бұл әдіс оқушыны жауапкершілікке, саналылыққа, ынталандыруға, ұқыптылыққа, өздерін-өздері бағалауға үйретеді.  
Оқушылармен грамматика тақырыпты жетік меңгеру мақсатында  тақырыптық деңгейлік – дифференциалдық  тапсырмалар мен тақырыптық тесті тапсырмаларын дайындаймыз. Оқушы білімінің сапасын сызба мониторингісі арқылы байқап отырамыз. 

